
   
 

ᐱᕙᓪᓕᐊᔪᑦ ᓴᖅᑭᑎᑕᐅᔪᑦ 
ᓴᖅᑭᑎᑕᐅᓯᑲᐅᑎᒋᔭᕆᐊᓖᑦ  
ᔫᓂ 15, 2010 

ᑲᓇᖕᓇᒥᐅᑦ ᓯᕗᓕᖅᑎᖏᑕ ᑲᑎᒪᕐᔪᐊᕐᓂᖓᑦ

 
ᑲᓇᖕᓇᒥᐅᑦ ᓯᕗᓕᖅᑎᖏᑦ ᐱᓕᕆᐊᖃᖅᐳᑦ ᐃᒪᕐᒥᒃ ᓄᖑᕋᐃᓗᐊᖅᑕᐃᓕᒪᓂᕐᒧᑦ   

ᐊᐅᓚᑦᑎᓂᕐᒧᓪᓗ ᖃᓄᐃᓕᐅᖅᑕᐅᕙᓪᓕᐊᔪᒪᔪᓂᒃ 
 
ᕚᓐᑰᕗ – ᑲᓇᖕᓇᒥᐅᑦ ᓯᕗᓕᖅᑎᖏᑦ ᐱᓕᕆᐊᖃᓯᒋᐊᖅᐳᑦ ᓄᑖᒧᑦ ᖃᓄᐃᓕᐅᕐᓂᐅᖃᑦᑕᕐᓂᐊᖅᑐᒧᑦ 
ᓄᖑᕋᐃᓗᐊᖅᑕᐃᓕᒪᔪᒪᓂᕐᒧᑦ ᐊᐅᓚᑦᑎᔪᒪᓂᕐᒧᓪᓗ ᑲᓇᑕᐅᑉ ᐊᓐᓂᕐᓇᖅᑐᖁᑎᖏᓐᓂᒃ ᑕᕆᐅᖑᙱᑦᑐᓂᒃ ᐃᒪᕐᓂᒃ 
ᐊᑐᖅᑕᐅᖃᑦᑕᕈᓐᓇᖅᑐᓂᒃ. 
 

“ᒥᑭᒡᓕᕙᓪᓕᐊᔪᑦ ᓯᕐᒦᑦ ᐊᐳᑎᖃᖅᐸᖕᓂᖓᓗ, ᖄᒥᑐᐃᓐᓇᕆᐊᖃᖅᐸᖕᓂᖅ, ᐊᐅᓚᑕᐅᔪᓐᓇᖅᑐᕐᓗ ᐃᒪᖅ 
ᐊᑐᖅᑕᐅᕙᒃᑐᖅ ᓄᖅᑲᖅᐸᙱᓚᑦ ᐊᕕᒃᓯᒪᓂᐅᔪᐃᑦ ᐅᑭᐅᖅᑕᖅᑐᒥᓗ ᐊᕕᒃᓯᒪᓂᐅᔪᐃᑦ ᑭᒡᓕᖏᓐᓂ,” ᑕᐃᒪᓐᓇ ᐳᕆᑎᔅ 
ᑲᓚᒻᐱᐊᒥᐅᑦ ᓯᕗᓕᖅᑎᖓᑦ ᒍᐊᑕᓐ ᑳᒻᐳᓪ ᐅᖃᓚᐅᖅᑐᖅ, ᑲᑎᒪᑎᑦᑎᔨᒋᔭᐅᓪᓗᓂᓗ 2010-ᒥ ᑲᓇᖕᓇᒥᐅᑦ ᓯᕗᓕᖅᑏᑦ 
ᑲᑎᒪᕐᔪᐊᕐᓂᕆᔭᖓᓄᑦ. “ᑕᒪᓐᓇ ᐱᓕᕆᐊᖑᔪᖅ ᐅᕙᑦᑎᓐᓂᒃ ᐃᑲᔪᕐᓂᐊᖅᑐᖅ ᐱᐅᓂᖅᓴᓂᒃ ᐋᖅᑭᒃᓯᒪᓕᖅᑎᑦᑎᔪᓐᓇᕐᓗᓂ 
ᐋᖅᑭᒃᓱᐃᕝᕕᐅᓗᓂᓗ ᐃᓗᓕᖃᐅᑦᑎᐊᖅᑐᓂᒃ, ᐊᕗᖓᑲᓪᓚᒃ ᐃᒪᕐᒥᒃ ᐊᐅᓚᑦᑎᓂᕐᒧᑦ ᐱᕙᒌᔭᖅᑕᐅᓯᒪᔪᓂᒃ 
ᐃᒪᖃᑦᑎᐊᖃᑦᑕᖁᓛᕈᑦᑎᒍ ᓯᕗᓂᒃᓴᑦᑎᓐᓂ ᐃᓄᒋᔭᐅᖃᑦᑕᓛᖅᑐᑦ.” 

 
ᑲᓇᑕ ᒫᓐᓇᒃᑯᑦ 7-ᐳᓴᒥᑦ 9-ᐳᓴᒧᑦ ᓄᓇᕐᔪᐊᕐᒥᐅᑦ ᐃᒪᒋᕙᒃᑕᖏᓐᓂᒃ ᑕᕆᐅᖑᙱᑦᑐᒥᒃ ᐊᑐᖅᑕᐅᒃᑲᓐᓂᕈᓐᓇᖅᐸᒃᑐᒥᒃ 

ᐱᖃᖅᐳᖅ . ᑕᒪᓐᓇ ᐊᑐᖅᑕᐅᕙᒃᑐᖅ ᐊᖏᒡᓕᕙᓪᓕᐊᖏᓐᓇᖅᑐᒥᒃ ᖁᐊᖅᓵᕐᓇᖅᑐᒧᐊᖅᐸᓪᓕᐊᖏᓐᓇᖅᐳᖅ ᐱᔾᔪᑎᖃᖅᖢᓂ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᐃᒪᕐᒥᒡᓗ ᐊᑐᓂᕆᕙᒃᑕᖏᓐᓂ ᑮᓇᐅᔭᓕᐅᕐᑯᐅᕙᒃᑐᑦ, ᐱᕈᖅᓰᕕᐅᕙᒃᑐᑦ, ᓄᓇᓕᖕᒥᐅᑦ 
ᓄᓇᓖᓪᓗ. 
 

• ᑲᓇᑕ 29-ᒋᔭᐅᕗᖅ 30-ᓂᑦ OECD-ᖑᓂᕋᖅᑕᐅᔪᒧᑦ ᓄᓇᕐᔪᐊᕐᒥᐅᓂᑦ ᐃᒪᖅᑐᖅᐸᒃᑐᓂᑦ ᐃᓄᒋᔭᐅᔪᓂᒃ. 
• 1985 2005 ᐊᑯᓐᓂᖏᓐᓂ, ᐳᕆᑎᔅ ᑲᓚᒻᐱᐊᒥ ᐋᓪᐴᑕᒥᓗ ᓯᕐᒦᑦ ᒥᑭᓪᓕᒋᐊᖅᑐᕕᓂᐅᕗᑦ 11.3-ᐳᓴᒥᒃ 

ᑖᒃᑯᐊᒃ ᓯᕐᒥᖃᕐᕕᖏᓐᓂ. 
 

ᑲᓇᖕᓇᒥᐅᑦ ᓯᕗᓕᖅᑎᖏᑦ ᐊᖏᖃᑎᒌᓚᐅᕐᒥᔪᑦ ᐅᔾᔨᕐᓇᖅᓯᑎᑦᑎᔪᒪᓪᓗᑎᒃ ᐱᓕᕆᐊᖃᕐᓂᕐᒥᒃ ᐃᒪᐅᑉ ᖃᓄᖅ 
ᐃᒪᑦᑎᐊᕙᐅᑎᒋᓂᖓᓂᒃ ᐃᒪᕐᒥᒡᓗ ᖃᓄᑦ ᐊᑐᑦᑎᐊᕋᔭᕐᓂᕐᒥᒃ ᐊᑦᑎᒃᓯᒋᐊᖅᑎᑦᑐᒪᓪᓗᒍ ᐃᒪᐅᑉ ᐊᑐᖅᑕᐅᕙᖕᓂᖓ. ᑖᒃᑯᐊ 
ᐃᑲᔪᖅᑐᐃᓚᐅᖅᑐᑦ ᐋᖅᑭᒃᓯᒪᓕᖅᑎᑦᑎᓇᔭᕐᓂᕐᒥᒃ ᑲᓇᑕᓕᒫᒥ ᑭᒃᑯᑐᐃᓐᓇᓄᑦ ᖃᐅᔨᒪᓕᖅᑎᑦᑎᓂᕐᒧᑦ ᐱᓕᕆᐊᖑᓇᔭᖅᑐᒥᒃ 
ᐱᖁᑎᓂᒃ ᓇᓗᓇᐃᒃᑯᑦᑎᖅᓱᐃᓗᓂ ᑕᐃᒪᐃᓕᐅᕈᑎᒃ ᑕᒪᓐᓇ ᐃᑲᔪᕋᔭᖅᖢᓂ ᑲᓇᑕᒥᐅᓂᒃ ᓂᕈᐊᕆᔭᖃᕈᓐᓇᖅᓯᑎᓪᓗᒋᑦ 
ᐃᒪᖅᑐᓗᐊᙱᔾᔫᒥᔪᓂᒃ ᐱᓕᕆᔾᔪᑎᒋᔪᓐᓇᖅᑕᒥᓂᒃ ᓲᕐᓗ ᒪᑯᓂᖓ, ᓂᕐᕆᓯᓄᑦ ᐅᐊᓴᐅᑎᓂᒃ ᐊᓐᓄᕌᓄᓪᓗ ᐅᐊᓴᕈᑎᓂ 
ᐊᖏᕐᕋᒥᓂ ᐊᑐᖃᑦᑕᕐᓂᐊᖅᑕᒥᓂᒃ. 

 
ᓯᕗᓕᖅᑏᑦ ᑎᓕᐅᕆᓚᐅᖅᑐᑦ ᒐᕙᒪᑐᖃᒃᑯᓐᓂᒃ ᐱᔭᕇᖅᓯᒪᓕᖅᑎᖁᓪᓗᒋᑦ ᑎᑎᕋᖅᓯᒪᔪᓂᒃ ᑐᑭᓯᐅᒪᖃᑦᑕᐅᑎᓂᕐᒧᑦ 

ᑕᐃᒪᐃᓕᖓᓕᖅᑎᖃᑎᒋᓗᒋᑦ ᐊᒥᐊᓕᒃᑲᒥᐅᑦ ᐊᑐᓕᕐᓂᐊᕐᓗᓂ ᐆᒥᖓ,  WaterSense, ᐃᒪᕐᒥᒃ ᐊᑐᓗᐊᙱᓐᓂᖅᓴᐅᔪᓄᖅ 
ᓇᓗᓇᐃᒃᑯᑦᑎᖅᓱᐃᖁᓪᓗᒋᑦ ᑲᓇᑕᒥ.  

 
ᐅᑯᐊ, ᑲᓇᖕᓇᒥᐅᓄᑦ ᐃᒪᕐᒥᒃ ᑲᒪᒋᔭᖃᖅᐸᖕᓂᕐᒧᑦ ᑲᑎᒪᔩᑦ, ᓴᖅᑭᑎᑕᐅᓚᐅᖅᓯᒪᔪᑦ ᓯᕗᓕᖅᑎᓂᒃ 2008-ᖑᑎᓪᓗᒍ, 

ᐅᑯᓂᖓ ᐱᓕᕆᐊᒃᓴᖃᖅᑎᑕᐅᓂᐊᖅᑐᑦ: 
 

1) ᓇᓗᓇᐃᔭᐃᓂᖅ ᐱᑕᖃᖅᐸᒌᖅᑐᓂᒃ ᐃᒪᕐᒧᑦ ᓯᓚᒧᓪᓗ ᖃᐅᔨᓴᕐᓂᒃᑰᖅᑎᑕᐅᕙᒃᑐᑦ ᑐᓴᐅᒪᑎᑦᑎᓂᕐᒧᓪᓗ 
ᐱᓕᕆᐊᖑᕙᒃᑐᑦ, ᑕᒪᓐᓇ ᐃᓚᖃᕐᓗᓂ ᖃᓄᖅ ᑖᒃᑯᐊ ᑐᓴᖅᑕᐅᔪᒃᓴᐃᑦ ᒪᓂᒪᑎᒋᖕᒪᖔᑕ ᖃᓄᕐᓗ 
ᐃᑲᔪᖅᑐᐃᔪᓐᓇᕐᒪᖔᑕ ᐋᖅᑭᓯᒪᓕᖅᑎᑦᑎᓂᕐᒧᑦ ᐱᓕᕆᓂᐅᕙᒃᑐᓂᒃ.  

2) ᓇᓗᓇᐃᔭᐃᓂᖅ ᑐᑦᑕᕐᕕᒋᔭᐅᔪᓂᒃ ᐊᓯᖏᓐᓂᒡᓗ ᒫᓐᓇᒃᑯᑦ ᐃᓚᐅᕙᒃᑐᓂᒃ ᑕᒪᒃᑯᓄᖓ ᐱᓕᕆᐊᒃᓴᓄᑦ, ᖃᓄᕐᓗ 
ᓯᕗᓪᓕᖅᐸᐅᑦᑎᐅᑎᓯᒪᔭᖏᑦ ᓇᓕᒧᒃᓱᓕᖅᑎᑕᐅᔪᓐᓇᕋᔭᕐᒪᖔᑕ ᐊᑐᐊᒐᓄᑦ ᐋᖅᑭᒃᓯᒪᓕᖅᑎᑦᑎᓂᕐᒧᓪᓗ 
ᐱᔭᐅᔭᕆᐊᖃᖅᐸᒃᑐᓄᑦ. 



3) ᐋᖅᑭᒃᓯᒪᓕᖅᑎᑦᑎᓂᖅ, ᑕᐃᒪᐃᑦᑕᕆᐊᖃᕌᖓᒥᒃ, ᐱᐅᓂᖅᓴᓂᒃ ᐊᑐᖅᑕᐅᖃᑦᑕᕈᓐᓇᖅᑐᓂᒃ ᐱᐅᓂᖅᓴᒃᑯᑦ 
ᐊᑕᖃᑦᑕᐅᑎᓕᖁᓪᓗᒋᑦ ᑕᒪᒃᑯᐊ ᑐᑦᑕᕐᕕᒋᔭᐅᔪᑦ ᐊᓯᖏᓪᓗ, ᐱᓕᕆᐊᕆᕙᒃᑕᖏᑦ ᐊᑐᐊᒐᓄᓪᓗ 
ᐋᖅᑭᒃᓯᒪᓕᖅᑎᑦᑎᓂᕐᒧᓪᓗ ᐱᓕᕆᐊᖃᖅᐸᒃᑐᑦ. 

 
ᑲᓇᖕᓇᒥ ᐃᓂᒋᔭᐅᔪᑦ ᐱᓕᕆᖃᑎᖃᕐᓂᐊᕐᒥᔪᑦ ᑭᒃᑯᑐᐃᓐᓇᓂᒃ ᐃᓛᒃᑰᖅᑐᓂᒡᓗ ᐱᓕᕆᕝᕕᐅᓲᓂᒃ ᑕᐃᓐᓇ 

ᐊᒡᒋᖅᐸᓪᓕᐊᓕᕐᒥᔪᖅ ᓄᓇᕐᔪᐊᓕᒫᒥ ᐃᒪᕐᒧᑦ ᐅᓪᓗᕆᑎᑕᐅᔪᖅ, ᐋᖅᑭᒃᑕᐅᓯᒪᓪᓗᓂ ᒫᔾᔨ 22, 2011-ᖑᓕᖅᐸᑦ, ᑲᓇᑕᓕᒫᒥ 
ᐱᓕᕆᐊᕆᑎᑕᐅᓕᖁᓪᓗᒍ ᐅᔾᔨᕐᓇᖅᓯᑎᑦᑎᔪᒪᓂᕐᒧᑦ ᐃᒪᕐᒥᒃ ᐱᐅᖅᓱᐊᕐᔫᒥᔭᕆᐊᖃᕐᓂᕐᒥᒃ. 
 

ᓯᕗᓕᖅᑏᑦ ᐊᖏᖃᑎᒌᓚᐅᖅᑐᑦ ᐃᒪᕐᒧᑦ ᒪᓕᒐᕆᔭᐅᓂᐊᖅᑐᒧᑦ ᑎᑎᕋᖅᓯᒪᓕᖅᑎᑕᐅᔪᒧᑦ ᑲᒪᒋᔭᖃᕈᒪᓂᕐᒧᑦ 
ᐱᔭᐅᓯᑲᐅᑎᒋᔭᕆᐊᓕᖕᒥᒃ ᐱᓕᕆᐊᖑᓯᑲᐅᑎᒋᓗᓂ ᐃᒪᕐᒧᑦ ᓯᕗᓪᓕᖅᐸᐅᔾᔭᐅᓯᒪᔭᕆᐊᓕᖕᓄᑦ. ᑲᓇᖕᓇᒥᐅᓄᑦ ᓯᕗᓕᖅᑏᑦ 
ᐊᐱᕆᓂᐊᖅᑐᑦ ᑕᒪᐃᓐᓂᒃ ᐊᕕᒃᑐᖅᓯᒪᓂᐅᔪᓂᒃ ᑲᓇᑕᒥ ᐃᓚᓕᐅᑎᖁᓗᒋᑦ ᑖᔅᓱᒧᖓ ᒪᓕᒐᕆᔭᐅᓂᐊᖅᑐᒧᑦ 
ᑎᑎᖃᖅᓯᒪᓕᖅᑎᑕᐅᔪᒧᑦ ᐊᒡᒋᖅᐸᓪᓕᐊᓕᕐᒥᔪᒥ ᑲᑎᒪᔩᒃ ᑲᑐᔾᔨᖃᑎᒌᖑᓪᓗᑎᒃ ᑲᑎᒪᓂᕆᔭᖓᓄᑦ.  

 
“ᐃᒪᖅ ᐊᑐᕆᐊᖃᓪᓚᕆᒃᐸᒃᐳᖅ ᐱᕈᖅᓰᓂᕐᒧᑦ ᓂᕿᒃᓴᓂᒃ, ᓇᐹᖅᑐᓕᕆᓂᕐᒧᑦ, ᑮᓇᐅᔾᔭᒃᓴᕐᕕᐅᕙᒃᑐᓄᑦ, ᓄᓇᓕᖕᓄᑦ, 

ᑭᐱᙳᐃᔭᖅᑎᑦᑎᓂᕐᒧᑦ ᖃᓄᐃᙱᑦᑎᐊᕈᓐᓇᕐᓂᕐᒧᑦ ᓄᓇᒥᓗ,” ᑕᐃᒪᓐᓇ ᓯᕗᓕᖅᑎ ᑕᓂᔅ ᕕᐊᓐᑎ ᐅᖃᓚᐅᖅᑐᖅ. 
“ᐊᒃᑐᖅᓯᓂᕆᔭᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐃᓄᒋᐊᒃᓯᕙᓪᓕᐊᓂᕆᔭᑦᑕᓗ ᑐᑭᖃᖅᐳᖅ ᐱᔭᕆᐊᖃᕐᓂᑦᑎᓐᓂᒃ 
ᐊᔾᔨᒋᑎᑕᖓᒍᑦ ᐊᑐᕆᐊᖃᕋᔭᖅᑕᑦᑎᓐᓂᒃ ᐃᒪᕐᒥᒃ ᐊᑐᖅᐸᖕᓂᕆᔭᑦᑕ – ᐊᖏᕐᕋᑦᑎᓐᓂ ᓇᖕᒥᓂᕆᔭᖁᑎᑦᑎᓐᓂᓗ 
ᑮᓇᐅᔭᓕᐅᕐᕕᐅᕙᒃᑐᓂᓗ ᓴᓇᕝᕕᐅᓪᓗᑎᒃ.”   

 
ᑲᓇᖕᓇᒥ ᓯᕗᓕᖅᑏᑦ ᐅᖃᐅᓯᖃᓚᐅᕐᒥᔪᑦ ᖃᓄᖅ ᑕᒪᓐᓇ ᓯᓚᓗᒡᔪᐊᕐᓂᕆᖃᑦᑕᖅᑕᖓ ᑕᒪᑐᒪᓂ ᐅᐱᕐᙶᒥ 

ᐃᓱᒫᓗᒡᔪᐊᕈᑕᐅᓕᕐᓂᖓᓂᒃ ᑲᓇᖕᓇᒥᐅᓄᑦ ᐱᕈᖅᓰᔨᓄᑦ.   
 
ᖄᒥᓐᓂᖅ ᐱᕈᖅᓯᐊᒃᓴᓂᒃ ᓄᓇᒧᐊᖅᑎᕆᙱᔾᔪᑕᐅᓯᒪᕗᖅ ᐃᓱᒪᒋᔭᐅᓪᓗᓂᓗ ᐊᖏᓛᒥᒃ 

ᐃᒃᓯᓐᓇᐃᔪᖃᕐᓂᐊᕋᓱᒋᕝᕕᐅᓪᓗᓂ ᓄᓇᒥᒃ ᐱᕈᖅᓰᕝᕕᐅᔪᓐᓇᖅᑑᒐᓗᐊᒥᒃ 1970-ᒥᑦ ᑕᐃᒪᐃᓚᐅᖅᓯᒪᔪᒧᑦ ᐊᑐᖅᑕᐅᓚᐅᓯᒪᔪᓂᑦ. 
ᑲᓇᑕᒥᐅᓄᑦ ᐸᓚᐅᒑᒃᓴᓕᐅᖅᑏᑦ ᑲᑎᒪᔨᖏᑦ ᐅᖃᐅᓯᕆᓯᒪᔭᖓᑦ ᒪᓕᒃᖢᒍ, 8.25-ᒥᓕᐊᓐᓗ 12.5-ᒥᓕᐊᓐᓄ ᐊᐃᑯᐃᑦ ᑕᐅᕙᓂ 
ᑲᓇᖕᓇᒥᐅᑦ ᓄᓇᖁᑎᒋᔭᖏᓐᓂ ᐱᕈᖅᓰᕕᐅᕙᒃᑐᓂ ᑕᒪᑐᒪᓂ ᐊᕐᕌᒍᒥ ᐱᕈᖅᑐᒃᓴᓂᒃ ᐃᓕᐅᖅᑲᐃᕝᕕᐅᓛᕋᓱᒋᔭᐅᙱᖦᖢᑎᒃ.  

 
ᑲᓇᖕᓇᒥᐅᓄᑦ ᓯᕗᓕᖅᑏᑦ ᐅᓪᓗᒥ ᐊᐱᕆᓚᐅᖅᐳᑦ ᒐᕙᒪᑐᖃᒃᑯᓐᓄᑦ ᐊᕕᒃᓯᒪᓂᐅᔪᓄᓪᓗ ᐱᕈᖅᑐᓕᕆᓂᕐᒧᑦ ᓂᕿᒃᓴᓂᒃ 

ᒥᓂᔅᑕᕆᔭᐅᔪᓄᑦ ᐅᖃᐅᓯᖃᓯᑲᐅᑎᒋᖁᔭᐅᓪᓗᑎᒃ ᐃᑲᔪᖅᑐᐃᓇᔭᕐᓂᕐᒥᒃ ᑕᒪᒃᑯᓄᖓ ᐊᒃᓱᕈᕐᓇᖅᑐᒦᓕᖅᑐᓄᑦ ᐱᕈᖅᓰᕙᖕᓂᕐᒧᑦ 
ᓄᓇᓕᒋᔭᐅᔪᓄᑦ.   

 
“ᐱᕈᖅᓰᔨᖁᑎᕗᑦ ᐊᒻᒪᐃᓛᒃᑲᓐᓂᖅ ᐊᒃᓱᕈᓐᓇᖅᑐᒻᒪᕆᖕᒦᓕᕆᕗᑦ,” ᑕᐃᒪᓐᓇ ᓯᕗᓕᖅᑎ ᒍᕆᒃ ᓯᓕᓐᒍ ᐅᖃᓚᐅᖅᑐᖅ. 

“ᐱᓕᕆᐊᖑᔪᓐᓇᖅᑐᓂᒃ ᐊᑐᖅᑕᐅᑎᑦᑎᔪᓐᓇᓕᕋᓗᐊᖅᑎᓪᓗᑕ, ᒐᕙᒪᒋᔭᐅᔪᑦ.”  
  
“ᒫᓐᓇᒃᑯᓪᓕ, 30-ᐳᓴᖓ ᓴᔅᑳᑦᓱᐊᓐᒥᐅᑦ ᐱᕈᖅᓯᕖᖁᑎᖏᑦ ᓱᓕ ᐱᕈᖅᓯᐊᒃᓴᓕᖅᑐᖅᑕᐅᓯᒪᙱᑦᑐᑦ ᐊᒥᓱᑲᓪᓚᐃᓪᓗ 

ᐱᕈᖅᓯᐊᒃᓴᓕᖅᑐᖅᓯᒪᔫᒐᓗᐊᑦ ᖄᒥᑕᐅᓯᒪᓕᖅᖢᑎᒃ,” ᑕᐃᒪᓐᓇ ᓯᕗᓕᖅᑎ ᐳᕌᑦ ᐅᐊᓪ ᐅᖃᓚᐅᖅᑐᖅ. “ᐃᑉᐸᒃᓴᖅ 
ᑕᑯᔭᖅᑐᖅᓯᒪᓚᐅᖅᐸᕋ ᒥᑭᒃᑐᑯᓘᒐᓗᐊᖅ ᐃᓂᖓ ᐅᐊᖕᓇᖅᐸᓯᐊ ᓴᔅᑳᑦᓱᐊᓐ ᓱᕋᖅᑎᖅᓯᒪᕐᔪᐊᖅᖢᓂᓗ. ᐱᕈᖅᓰᕕᓕᕆᔩᑦ ᐃᓚᒌᑦ 
ᒐᕙᒪᒥᓄᑦ ᑕᑎᖃᕈᒪᕗᖅ ᐃᑲᔪᖅᑕᐅᔪᒪᓪᓗᑎᒃ.”  

 
“ᑕᒪᓐᓇ ᖄᒥᓐᓂᕆᔭᐅᔪᖅ ᐋᓪᐴᑕᒥ ᓯᐊᒻᒪᒃᓯᒪᓗᐊᕌᓗᙱᒃᑲᓗᐊᖅᑎᓪᓗᒍ, ᐃᓕᐅᖅᑲᐃᓂᕐᒧᑦ ᐊᑭᖏᑦ 

ᓂᐅᕕᐊᒃᓴᕈᖅᑎᑕᐅᔭᒃᑐᓪᓗ ᐊᑭᖏᑦ ᖂᐊᖅᓵᕐᓇᖅᑐᒦᖏᓐᓇᐅᔭᖅᐳᑦ,” ᓯᕗᓕᖅᑎ ᐃᐊᑦ ᔅᑎᐅᓪᒫᒃ ᐅᖃᓚᐅᖅᑐᖅ.  “ᑕᒪᑐᒪᓂ 
ᐊᕐᕌᒍᒥ ᐊᒥᓱᐊᓗᐃᑦ ᐱᕈᖅᓰᔨᖁᑎᕗᑦ ᓄᓇᓕᕋᓛᖑᓂᖅᓴᐅᔪᓪᓗ ᐊᓂᒍᖅᑎᓐᓇᓱᒋᐊᖃᒃᑲᓐᓂᖅᑐᓂᒃ ᓵᑦᑎᐊᕐᒥᐅᑕᖃᖅᐳᑦ 
ᐱᕈᖅᑐᕕᓂᕐᓂᒃ ᐱᓕᕿᐊᖃᕋᓱᒡᓗᑎᒃ.”  
 

-30- 
ᐅᓂᒃᑳᖅᓯᒪᒃᑲᓐᓂᖅᑐᓂᒃ ᐃᓚᓕᐅᔾᔭᐅᓯᒪᔪᖃᖅᑐᖅ. 
 
 
ᐅᓇ 
ᖃᐅᔨᒋᐊᕐᕕᐅᔪᓐ-
ᓇᖅᑐᖅ: 
 

ᐳᕆᑦᔨᑦ ᐋᓐᑐᓴᓐ 
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ 
ᓯᕗᓕᖅᑎᐅᑉ ᒍᐊᑕᓐ ᑳᒻᐳᓪ ᑎᑎᕋᕐᕕᖓᓂ 
ᐳᕆᑎᔅ ᑲᓚᒻᐱᐊᒥᐅᓂᑦ 
604 307-7177 (ᓅᒃᑕᖅᑎᑕᒃᓴᐅᔪᒃᑯᑦ) 

 

 


